Röng notkun baðsæta getur verið hættuleg

Baðsæti eru ekki öryggisbúnaður
Baðsæti eru ekki öryggisbúnaður og í engum tilfellum má nota þau sem slík.  Nauðsynlegt er að foreldrar eða forráðamenn barna fari ekki frá barni sem situr í  baðsæti og að fullorðinn aðili sé staðsett nálægt barni sem situr í baðsæti. Aldrei má skilja barn í baðsæti eftir í umsjón annars barns. 

Baðsæti eiga ekki að vera CE merkt en til forstaðall (prEN 13822 Bathseats) sem skilgreinir kröfur til baðsæta og öryggiseiginleka þeirra. 
Mikilvægt er að hafa í huga að þótt búnaður uppfylli kröfur í staðli þá er ekki þar með sagt að hann sé hættulaus. Hönnun baðsæta tekur mið af því að baðsæti sé rétt notuð og er það hluti af öryggi þeirra.  Í mörgum tilfellum er því röng notkun en ekki baðsætin sjálf sem orsakar slys. Áríðandi er því að foreldrar eða forráðamenn barna treysti aldrei blint á búnaðinn, rétt notkun hans getur skipt sköpum.  Lesið því ávallt leiðbeiningar sem fylgja baðsætum.  

Í evrópu og bandaríkjunum hafa orðið alvarleg slys í tengslum við notkun baðsæta og er því brýnt að búnaðurinn sé rétt notaður til þess að tryggja öryggi barnsins.  

Leiðbeiningar við notkun baðsæta

· Mikilvægt að baðkarið og sogkoppar baðsætis sé hreinsað með efni sem ekki skilur eftir sig fitu/sápulag. Baðsæti eru fest við botn baðkarsins með sogkoppum. Til að koma í veg fyrir að sogkopparnir losni frá baðkarinu þá er nauðsynlegt að hreinsa sogkoppana og baðkarið vel fyrir notkun baðsætisins. Aldrei má nota baðsæti á hálu yfirborði eða í halla og hafa ber í huga ekki er hægt að nota baðsæti í öllum baðkörum.  Með sumum baðsætum fylgja leiðbeiningar um hvernig er best að hreinsa baðsæti og sogkoppana.


· Ekki er mælt með að börn sem ekki geta setið óstudd noti baðsæti (oft miðað við 6 mánaða gamalt barn).  Hætta skal notkun baðsætis þegar barnið getur staðið upp án hjálpar.  Ástæða þess er sú að börn sem geta staðið upp óstudd eru orðin það styrk að þau geta haft áhrif á virkni sogkappana með þeim afleiðingum að þeir losna frá baðkarinu og það eykur hættu á drukknun. Þó að búnaðurinn virki traustur þarf mjög lítið til að hann losni með þeim afleiðingum að barnið veltur um koll. Kornabörn hafa mikla krafta í fótum og stöðugar hreyfingar í vatni geta leitt til þess að sogkopparnir losni. Eftir því sem barnið stækkar og getur hallað sér fram eykst hættan á því að sætið losni frá botni baðkarsins.


· Áður en barnið er sett í baðsætið er gott að ganga úr skugga um að baðsætið sé tryggilega fest við baðkarið.
· Notkun baðsætis þegar í stað hætt ef virkni sogkoppana minnkar þeir skemmast eða losna frá baðsætinu. Í sumum tilfellum er hægt að kaupa nýja sogkoppa en þá þarf að gæta þess vel að þeir passi fyrir baðsætið og að þeir séu rétt og örugglega festir við baðsætið.
· Á flestum baðsætum er merki sem gefur til kynna hversu mikið vatn má vera í baðkarinu þegar baðsæti er notað. 
